REPUBLIKA E SHQIPERISE
KUVENDI

Komisioni pér Edukimin dhe Mjetet e Informimit Publik
Tirané, mé 18.04.2018, ora 9:30
Drejton mbledhjen:

Milva Ekonomi — nénkryetare e Komisionit

Rendi i dités: Diskutim pér kalendarin ¢ dégjesave pér shqyrtimin e projektligjit “Pér

Akademiné e Shkencave t€ Republikés s€ Shqipéris€”, komision pérgjegjés.

Marrin pjesé:

Milva Ekonomi, Fidel Ylli, Musa Ulgini, Vilma Bello, Ismet Beqiraj, Fadil Nasufi,
Adelina Rista, Bujar Cela, Almira Xhembulla, Lindita Nikolla, Mirela Kumbaro.

Mungojné:

Enada Kapllani.



HAPET MBLEDHJA

Milva Ekonomi — Miréméngjesi té gjithéve!

Do ta zhvillojmé kété mbledhje t&€ Komisionit pér Edukimin dhe Mjetet e Informimit
Publik pér t€ caktuar kalendarin e punés pér projektligjin “Pér Akademiné e Shkencave t&
Republikés s¢ Shqipéris€”, qé éshté depozituar né Kuvend nga njé grup deputetésh.

Pérpara kemi njé draftkalendar té pérgatitur nga zoti Bela, té cilin mund ta shikoni dhe
pastaj t&€ vendosim pér datat. Zoti Bela propozon datén 6 maj pér té filluar punén pér kété
projektligj, por mbrémé, pas orés 23:30, mé éshté caktuar njé detyré dhe né datat 5 dhe 6 maj
do té jem né njé mbledhje jashté vendit. Mbase mund ta béjmé dégjesén e paré né datén 3 maj,
ditén e premte, apo do ta shtyjmé pas datés 7 maj?

(Ndérhyrje pa mikrofon.)

Ka njeri tjetér qé duhet té 1évize?

(Ndérhyrje pa mikrofon.)

Shikoni kalendarin, sepse u spostua.

Mirela Kumbaro — N¢ cilén daté e spostuat?

E keni pare g€ kétu thuhet qé éshté me propozim té Késhillit té Ministrave?

(Ndérhyrje pa mikrofon.)

Gazemend Bici — Eshté e njé grupi deputetésh. ...

Milva Ekonomi - Nuk kemi ¢faré t’i b&jmé, sepse ashtu ka ardhur. Do t€ marré
komente kjo gjé.

Fidel Ylli — Uné mendoj q€ seancén dégjimore me rektorét e universiteteve private
duhet ta b&jmé né t€ njéjtén oré, né datén 20 maj.

(Ndérhyrje pa mikrofon.)

Vilma Bello — T¢ dyja private jané. Mund t€ b&hen né njé dité.

(Ndérhyrje pa mikrofon.)

Milva Ekonomi — Mund ta béjmé dégjesén e paré né datén 10 maj? Nuk kam zgjidhje
tjetér, sepse né€ datén 7 do t€ jem né€ udhétim.

(Ndérhyrje pa mikrofon.)

Fadil Nasufi — Me kété qé shohim né projektkalendarin qé na &sht€ véné pérpara,
planifikohen 6 sanca dégjimore.

Fidel YIli — Mund ta béjmé edhe pasdite, t€ hénén, martén apo mérkurén.

Milva Ekonomi — A mund ta b&jmé diskutimin n€ parim né datén 3 maj, t€ premten?

Fidel Ylli — Milva, pse nuk i béjmé paradite dhe pasdite?

Milva Ekonomi — I b&mé, por duhet té caktojmé datén ¢ paré pér té thirrur
depozituesit.

Ismet Beqiraj — Ju kur keni daté t€ lir€ pér seancén e paré?

Milva Ekonomi — Né datén 3 uné jam e gatshme, por éshté e premte. Uné iki né datén
5 dhe kthehem né datén 8.

Ismet Beqiraj — Ditén e premte ne fillojmé me fushatén né terren ...

Milva Ekonomi — Nuk ka nisur akoma. Fushata &shté e dyta, kurse detyra éshté e para.

Ismet Beqiraj — Por uné shkoj né Mallakastér t€ premten!

(Ndérhyrje pa mikrofon.)

Milva Ekonomi — Dakord, edhe po té mos vini ju té premten, ne béhemi 7 deputeté té
pranishém dhe mund ta zhvillojmé mbledhjen.

(Ndérhyrje pa mikrofon.)

Ismet Beqiraj — Ditén e premte uné e kam té€ angazhuar né zoné.

Fidel Ylli — Uné jam dakord me Ismetin. Ditét e premte ne duhet t’i kemi té lira, q€ té
shkojmé né zonat tona elektorale.

Milva Ekonomi — Po kush jua ka z&n€ juve t€ premten?! Askush nuk ju ka thirrur né
mbledhje ditét e premte. Uné po jua shpjegoj rastin pér njé t&€ premte, sepse &shté njé rast
special.

Ismet Beqiraj — po puné e madhe, € béjmé té€ hénén dégjesén.

Vilma Bello — Nuk éshté kryetarja, pra!

(Ndérhyrje pa mikrofon.)

E rriskojmé njé€ té premte.

Muhamet Bela — Nuk mund té b&éhet mbledhja e komisionit, pa gené drejtuesi i
Komisionit.

Milva Ekonomi — Shkon shumé gjaté. Duhet ta hapim dégjesén, kurse pastaj le té marré
kohé.

Data 10 bie pérséri e premte, né datén 8 ka seancé plenare, kurse né datén 9 éshté dita
¢ Europés dhe kemi aktivitete té tjera. Data 10 éshté njé mundési, né€ datat 13-14 maj do té jemi
né Kosové, sepse e kemi marré pérsipér qé do t€ shkojmé, késhtu qé hapja e dégjesés s€ paré
ngelet pér né datén 15 maj. Doni datén 15 maj apo datén 3 maj?

(Ndérhyrje pa mikrofon)

Muhamed, ju lutem, pyesni disa nga nismétarét nése jané prezenté né Shqipéri né datén
15 maj.

(Ndérhyrje pa mikrofon.)



Fidel Ylli —Po data 8, pse éshté véné kétu?

Milva Ekonomi - Eshté béré gabim, pra, sepse né datén 8 ka seancé plenare.

(Ndérhyrje pa mikrofon.)

Té¢ gjitha do té spostohen.

Shikoni kur mund té béjmé dy aktivitete né€ njé dité dhe ta japim propozimin tani, sepse
¢€shtja e datave u mbyll.

(Ndérhyrje pa mikrofon.)

Ditén e héné, n€ datén 15, do té béhet dégjesa pas orés 11: 00, kurse ditén e marté do t&
béhen té tria dégjesat: me Akademiné e Shkencave, Akademiné e Studimeve Albanologjike
dhe me akademikun Artan Fuga.

(Ndérhyrje pa mikrofon.)

Ismet Beqiraj — Ka shprehur interes si grup interesi té jeté i pranishém me grupin e tij
edhe akademiku Dhimitér Haxhimihali.

Milva Ekonomi — Ta shikojmé se ku mund ta fusim.

(Ndérhyrje pa mikrofon.)

Gazmend Bici - ... mendoj qé afér késaj date duhet té€ caktohen edhe data t€ tjera pér
aktorét e interesit. Gjérat mund t€ ndryshojné, se jemi njé muaj né avancé, prandaj mendoj se
jemi shumé herét pér t€ caktuar datat pér grupet e interesit.

Milva Ekonomi — Uné mendoj gé té nesérmen ¢ datés 15, parimisht, t&€ mblidhen té tri
grupet e interesit, pra t’I dégjojmé njéri pas tjetrit.

Do té jeté mé vete seanca dégjimore me Ministring e Arsimit?

Gazmend Bici — Jo, diskutimi n€ parim béhet gjithmoné né prani t¢ ...

Milva Ekonomi — Do t€ kemi seanc€ dégjimore té vecanté me Ministring?

Gazmend Bici — Jo.

Milva Ekonomi — Po pse e kemi vendosur kétu?

(Ndérhyrje pa mikrofon.)

Muhamet Bela — E vendosa me géllimin e miré gé....

Milva Ekonomi - Dakord, ¢ kuptojmé géllimin e miré.

Kemi seancé dégjimore me dekanét. I kemi ndaré né€ pesé dité

Mirela Kumbaro — Ka mundési g€ t€ mos jem né datat 13 dhe 14.

Milva Ekonomi - T’i mbledhim seancat, si¢ bé&jmé kur miratojmé ligjin e buxhetit.

(Ndérhyrje pa mikrofon.)

Kéta t€ tre do t’i mbledhim né njé€ dité, kurse universitetet do t’i mbledhim né tri dité,

maksimalisht.



Muhamet Bela — Mendoj té ftojmé vetém rektorét dhe jo dekanét.

Milva Ekonomi — Lindita, si mendoni ju, rektorét dhe dekanét apo vetém rektorét?

Lindita Nikolla — Vetém rektorét.

Milva Ekonomi — Dakord.

Gazmend Bici - Meqgé éshté nismé deputetésh, mendoj se qé né mbledhjen e paré, pas
diskutimit né parim, pra nése miratohet né parim, duhet t’1 dérgohet pér mendim Ké&shillit té
Ministrave, sepse pavarésisht se projektligji thoté se nuk ka efekte financiare, ésht¢ KM-ja qé
vleréson nése ka apo jo efekte financiare. Késhtu, normalisht, KM-ja mund té shprehet brenda
kohés gé e gjykon té nevojshme.

Milva Ekonomi — Ky éshté njé kusht?

Muhamet Bela — Po, patjetér. Ky éshté njé detyrim kushtetues.

Milva Ekonomi — Dakord.

Ismet Beqiraj — Po, patjetér! E vleréson Késhilli i Ministrave.

Milva Ekonomi — Dakord, kété do ta béjmé qé t€ kapim kohén. Atéheré, né njé dité
kemi akademité dhe né 3 dité kemi universitetet. A ka grupe té tjera interesi?

Ismet Beqiraj — Po, kjo qé propozova uné.

Milva Ekonomi — Kjo do té hyjé te pjesa e dités sé paré...

Muhamet Bela — Kam edhe uné digka né lidhje me propozimin ¢ Ismetit. Ka
personalitete té fushés, q€ kané dal€ n€ pension, qé kérkojné t&€ dé€gjohen. Bie fjala, ka disa
personalitete g€ 1 njoh edhe uné personalisht g€ kérkojné té dégjohen.

Milva Ekonomi — Dakord, njé dité¢ do té dégjojmé grupet e interesit, njé dité tjetér do
té kemi Akademiné e Shkencave, 3 dit€ i kemi 1€n€ pér universitetet dhe njé dit€ e kemi
pérséri me grupet e interesit.

(Ndérhyrje pa mikrofon.)

Milva Ekonomi — Po, do té shohim listén e grupeve.

Fidel Ylli — Po e hapém lojén duke dégjuar individét, nuk mbarojmé dot kurré!

(Ndérhyrje pa mikrofon.)

Fadil Nasufi — Késhtu do té hapet shumé loja. Eshté Luan Omari, qé éshté mjeshtri i
té gjithé botés akademike.

(Ndérhyrje pa mikrofon.)

Po, do té caktosh seanca me persona té€ veganté apo do t’i vésh me grupet e interesit?

E dyta, uné isha né kafe me Shaban Sinanin dhe me Vaso Tolen. Ata mé thané se
konsulent 1 ligjit ka gené njé specialist gjerman dhe se €shté miré€ qé ta thérrasim.

(Ndérhyrje pa mikrofon.)



Milva Ekonomi — Lindita, si mendon, a do t€ harxhojmé pak kohé me grupet e
interesit?

Lindita Nikolla - Nuk ia vlen. T¢ gjithé kéta persona g€ futen te grupet e interesit, jané
akademiké. Luan Omari éshté akademik. Ne do t’i ftojmé pérfag€suesit e Akademisé s€
Shkencave. Nuk ke pse t’1i ndash veg si institucione dhe veg si persona.

Ismet Begiraj — Atéheré, pse éshté futur Fuga me grupin alternativ? Ai éshté alternativ
né medie, éshté anétar i Akademisé...

(Ndérhyrje pa mikrofon.)

Pse e diferencojmé profesor Fugén?

(Ndérhyrje pa mikrofon.)

Ai ka gené né top-listén e atyre q€ kané béré ligjin pér akademing...

(Ndérhyrje pa mikrofon.)

Ai ka gené né dhjetéshen e pérzgjedhur dhe tani ashtu e bén ligjin.

(Ndérhyrje pa mikrofon)

Milva Ekonomi — Ke té drejté. Le té€ dégjojmé arsyen pse e kemi thirrur.

Ismet Begiraj — Pse éshté futur prof. Fuga me grupin alternativ? Ai thoté se &shté
né grupin alternativ. Konkretisht, ky akademik, qé &shté né nder t€ shkencés shqiptare, nuk
&shté nga ata q€ rrin€ né€ portalet ditén pér t€ béré llafe dhe béhen specialisté.

Lindita Nikolla — A éshté anétar i akademisé ai?

Ismet Beqiraj — Jo, ai ka dalé n€ pension tani. Nuk e di. Mé duket se i ka mbaruar
mandati.

(Ndérhyrje pa mikrofon,)

Lindita Nikolla — Njé sekondg, sa té sqaroj.

(Ndérhyrje pa mikrofon.)

Megenése jam né dijeni té kétij procesi, po e sqaroj. Né momentin qé¢ Kryeministri
kérkoi njé rithemelim té Akademisé s€ Shkencave, u ngrit njé grup me pérfaqési akademike,
kryetar 1 t€ cilit ishte Skénder Gjinushi, i cili ka prodhuar njé dokument qé ka gjasa t€ jeté
dokumenti g€ na pércillet nga deputetét.

Gjaté gjithé késaj situate, kétyre procedurave, Fuga ka gené kundér dhe ka pasur njé
komunikim me Kryeministrin, duke théné se produkti gé vjen nga komisioni, nuk éshté gjé
tjetér vecse nj€ arnim 1 ligjit t€ méparshém pér Akademiné e Shkencave. Kryeministri e ka
ftuar qé ai té mos shprehé thjesht kritika, por té japé produktin e vet. Mé pas, ai ka punuar

dhe ka nxjerré njé draftligj alternativ pér Akademiné e Shkencave. Kryeministri ka kérkuar t&



debatohen né publik t€ dyja platformat, edhe platforma g€ vinte nga zoti Gjinushi, edhe
platforma e zotit Fuga.

Gjaté kohés q€ uné kam gené krye t€ detyrés né Ministrin€ e Arsimit, kemi marré
opinione nga pérfagésuesit e departamenteve, nga universitetet dhe kemi kérkuar edhe
opinionin ¢ Komisionit Europian pér t€ dyja platformat. Di qé jané kthyer komentet edhe nga
universitetet, edhe nga Komisioni Europian pér kété ¢éshtje. Aty u la. Ne kérkuam t€ keté njé
ballafagim t¢ madh publik pér t& dyja kéto platforma, duke u ngritur njé juri pérfaqésuese
edhe me akademikét nga Kosova, edhe me arbéreshét e me radhé, por pér shkak té situatés qé
ndodhi, protestave studentore, ky proces mbeti pérgjysmé. Njéra prej alternativave (nuk e di,
se nuk e kam paré€ até, por kérkoj ndjes€ né€se gaboj), alternativa e prodhuar nga komisioni
akademik, qé pér hir té sé vértetés éshté votuar nga asambleja me njé voté kundér, vetém nga
Artan Fuga, vijen nga deputetét. Késhtu, ne nuk mund ta anashkalojmé até, sepse ajo ishte
futur né procesin e diskutimit. Edhe IAL-ve U jané€ cuar t€ dyja platformat, A dhe B, pa u
treguar se cila éshté e njérit dhe cila &shté e tjetrit, n€ ményré q¢ IAL-té t&€ shprehin lirshém
ideté e tyre. Kjo éshté situata.

Milva Ekonomi — Dakord.

Ismet Beqiraj — Zonja Lindita, edhe gjaté diskutimit t& projektligjit “Pér trashégiminé
kulturore dhe muzeté”, kemi béré dégjesa. Ne nuk 1 kemi shmangur ato.

(Ndérhyrje pa mikrofon.)

Milva Ekonomi — Kur i kemi futur, gjaté diskutimit té projektligjit?

Ismet Beqiraj — | kemi futur sa jemi lodhur.

Milva Ekonomi — Jo, gjaté diskutimit, se ne e kishim géndisur até fazg.

(Ndérhyrje pa mikrofon.)

Nuk futém dégjesa gjaté diskutimit té€ projektligjit.

Fidel Ylli — Kemi futur institucionet, jo individé te grupet e interesit.

Ne ramé dakord pér listén e grupeve t€ interesit dhe e miratuam até.

Ismet Beqiraj — Edhe ky éshté njé grup interesi, g€ po e shpreh alternativén e tij.

(Ndérhyrje pa mikrofon.)

T’1 bashkohet ose grupit té Gjinushit, ose grupit tjetér.

(Ndérhyrje pa mikrofon.)

Milva Ekonomi — Ismet, mos e ndérliko tani. Ai mé ka dérguar mua njé kérkesé me
What’s up n€ ményré institucionale.

(Ndérhyrje pa mikrofon.)

Dhimitér Haxhimihali ka dérguar njé kérkesé.

(Ndérhyrje pa mikrofon.)

Dikush i ka dhéné numrin tim dhe ai ma ka dérguar mua .

(Ndérhyrje pa mikrofon.)

Né ményré institucionale duhej t’i ishte dérguar sekretaris€.

(Ndérhyrje pa mikrofon.)

Nuk &shté ky problemi né kété rast.

Bujar Cela — A na ndihmon me ndonjé gjé?

(Ndérhyrje pa mikrofon.)

Nuk mund té pérgjigjem sakté.

Ismet Beqiraj — E ndihmon ¢éshtjen.

Milva Ekonomi — Pérveg késaj uné desha edhe digka nga stafii komisionit. Si¢ e bémé
te ligji “Pér trashégiminé kulturore dhe muzeté”, qé ¢do koment e zbardhém, duke e vendosur
né folder-in e komenteve, késhtu ta béjmé edhe pér kété ligj.

Muhamet Bela — Até e kemi pér detyré.

Milva Ekonomi — Mbi até folder punuam né fund, até e pérdorém si material pune. Sig¢
punuam me aq kujdes pér até ligj, ju ftoj g€ po ashtu t€ punojmé me po aq kujdes edhe pér
kété ligj.

Se si do ta zgjidhim kérkesén e Dhimitér Haxhimihalit, kété do ta shohim. Ndérkohé,
ramé dakord g€ njé€ dité do t& béjmé dégjesén me Akademiné dhe pér 3 dit€ do t€ béjme
dégjesat me universitetet. Pér grupet e tjera do ta shohim se si do ta zgjidhim bashké.

Diskutimet do té fillojné mé daté 15 maj.

Jeni dakord? Né rregull.

Atéheré, e mbyllim mbledhjen dhe kthehemi né sallé!

(Ndérhyrje pa mikrofon.)

Po, mé 15 maj.

Faleminderit!

MBYLLET MBLEDHJA






